ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՎԵՐԱԲԱՇԽՈՒՄ,
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 16-Ի N 210-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
««Հայաստանի Հանրապետության 2023 թվականի պետական բյուջեի մասին» օրենքում լրացումներ և վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ լրացումներ և փոփոխություններ կատարելու, Հայաստանի Հանրապետության կառավարության 2023 թվականի փետրվարի 16-ի N 210-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը (այսուհետև՝ Նախագիծ) մշակվել է սոցփաթեթի շահառուների սոցփաթեթից օգտվելու իրավունքի շարունակականությունն ապահովելու անհրաժեշտությամբ պայմանավորված։

2. Ընթացիկ իրավիճակը և տվյալ բնագավառում իրականացվող քաղաքականությունը 
ՀՀ կառավարության 2022 թվականի դեկտեմբերի 29-ի N 2111-Ն որոշման հավելվածներում (3-րդ հավելվածում, 4-րդ հավելվածում, 5-րդ հավելվածի N 1 աղյուսակում, 9-րդ հավելվածում) տեխնիկական վրիպակի արդյունքում 1015 ծրագրի ինն ամսվա գումարի փոխարեն, այն է՝ «7,079,664.0 հազ. դրամ», գրվել է նույն առաջին կիսամյակի թիվը, այն է՝ «4,425,582.0 հազ. դրամ», չնայած որ դեռևս տվյալ որոշման նախագծի շրջանառության փուլում ՀՀ աշխատանքի և սոցիալական հարցերի նախարարության կողմից սույն խնդրի մասով համապատասխան ուղղումն անելու առաջարկություն էր ուղարկվել ՀՀ ֆինանսների նախարարությանը՝ ի պատասխան վերջինիս 27.12.2022 N 01/8-1/22756-2022 գրության, որը սակայն չէր իրացվել վերջինիս կողմից, և ՀՀ կառավարության 2022 թվականի դեկտեմբերի 29-ի N 2111-Ն որոշումն ընդունվել է տվյալ վրիպակով։ 
Որպեսզի, այնուամենայնիվ, նշված վրիպակն ուղղվի (հակառակ պարագայում հնարավոր չէ ապահովել սոցփաթեթի տրամադրումը 2023 թվականի 3-րդ եռամսյակի ընթացքում) ՀՀ աշխատանքի և սոցիալական հարցերի նախարարության կողմից մշակվել է ՀՀ կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ նախատեսող ՀՀ կառավարության որոշման նախագիծ (ընդունվել է ՀՀ կառավարության 2023 թվականի փետրվարի 16-ի N 210-Ն որոշմամբ)։ Նախագիծը սահմանված կարգով կարծիքի է ուղարկվել ՀՀ ֆինանսների նախարարությանը, որտեղից ստացված պատասխան-գրությամբ նշվել է, որ նախագծի վերաբերյալ առարկություններ չկան (ՀՀ ֆինանսների նարարարության 31.01.2023 N 01/8-3/1524-2023 գրություն)։ 
Սակայն, նախագծի ընդունումից 1 շաբաթ անց, ՀՀ ֆինանսների նախարարության կողմից աշխատանքային կարգով բարձրացվել է խնդիր առ այն, որ ՀՀ կառավարության 2023 թվականի փետրվարի 16-ի N 210-Ն որոշումը ՀՀ 2023 պետական բյուջեի 3-րդ եռամսյակում առաջացրել է դիսբալանս։
Որպես խնդրի լուծում՝ ՀՀ ֆինանսների նախարարության հետ քննարկումների արդյունքում և վերջինիս առաջարկությամբ ՀՀ աշխատանքի և սոցիալական հարցերի նախարարության հետ համատեղ մշակվել է սույն Նախագիծը։
Ընդ որում՝ սույն Նախագծով պահպանվում են ՀՀ կառավարության 2023 թվականի փետրվարի 16-ի N 210-Ն որոշման հետևյալ բովանդակային կարգավորումները, որով ըստ էության՝
· ՀՀ 2023 թվականի պետական բյուջեով «Սոցիալական փաթեթի ապահովում» ծրագրով նախատեսված հատկացումները վերաբաշխվում են՝ ըստ հանրային իշխանության և տարածքային կառավարման մարմինների՝ եռամսյակային (աճողական) կտրվածքով,
· ՀՀ կառավարության 29.12.2022 N 2074-Ն որոշմամբ սոցփաթեթի հատկացման կարգում (սահմանված է ՀՀ կառավարության 27.12.2012 N 1691-Ն որոշմամբ) կատարված լրացման արդյունքում, 539-ը նոր սոցփաթեթի շահառուների առողջապահական փաթեթն ապահովելու նպատակով 1015 «Սոցիալական փաթեթի ապահովում» ծրագրից 1207 «Սոցիալապես անապահով և առանձին խմբերի անձանց բժշկական օգնություն» ծրագրի 11004 «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» միջոցառմանը տրամադրվում է 18.8 մլն դրամ։

3. ՀՀ պետական բյուջեով հաստատված ցանկացած ծրագրից և/կամ միջոցառումից նզացեցում/վերաբաշխում կատարելու պարագայում նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ (ՀՀ վարչապետի 15.03.2023 N 02/16.10/7977-2021 հանձնարարականի 13-րդ կետ)
Նախագծով 1015-12001 միջոցառման 2023 թվականի համար հատկացված տարեկան 10,619,496.0 հազ. դրամ գումարից ընդհանուր առմամբ նվազեցվում է 18.843.0 հազ. դրամը և ավելացվում 1207-11004 միջոցառմանը:
Նշված նվազեցման չափով հետագայում ՀՀ պետական բյուջեի հաշվին ֆինանսական միջոցների վերականգնման անհրաժեշտությունը բացակայում է:
Նշված վերաբաշխման արդյունքում 1015-12001 միջոցառման մասով մնացած 10,600,653.0 հազ. դրամ գումարը նոր բախշվում է 1015-12001 միջոցառման կատարող շուրջ 54 մարմինների միջև: 

4. Կարգավորման նպատակը և բնույթը
Նախագիծը մշակվել է սոցիալական փաթեթի շահառուներին` սոցիալական փաթեթի տրամադրման գործընթացն ապահովելու նպատակով:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծով ապահովվում է սոցիալական փաթեթի շահառուների սոցիալական փաթեթից օգտվելու շարունակականությունը, որի մշակումը որևէ ռազմավարական փաստաթղթի հետ կապված չէ։
Սույն Նախագծով ապահովվում է, ինչպես նշվեց, վերը նշված 539-ը սոցփաթեթի նոր շահառուների սոցփաթեթի իրավունքը: Այս մասով նախագիծը կապված է ՀՀ Ազգային ժողովի 2021 թ. օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության ծրագրի 4-րդ՝ «Մարդկային կապիտալի զարգացում» բաժնի 4.6-րդ «Աշխատանք և սոցիալական պաշտպանություն» ենթաբաժնում նախատեսված «ընդլայնել պետական հատվածի աշխատողների սոցիալական երաշխիքները» նպատակադրման հետ, և Նախագծով առաջարկվող փոփոխությունը նպատակաուղղված է նշված երաշխիքների ընդլայնմանը։
Միաժամանակ, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածով հաստատված ՀՀ կառավարության 2021-2026 թվականների գործունեության միջոցառումների ծրագրի 3-րդ կետի 3.1-ին ենթակետի համաձայն՝ մինչև 2024 թվականի դեկտեմբեր ամիսը ՀՀ վարչապետի աշխատակազմ պետք է ներկայացվի «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծ (այս մասով նախատեսվել է սոցփաթեթի շահառուների շրջանակի ընդլայնում, որի հետ կապված էլ սոցփաթեթի շահառուների շրջանակն ավելացել է շուրջ 539 շահառուով):

6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
ՀՀ պետական բյուջեից լրացուցիչ ֆինանսական միջոցների տրամադրման անհրաժեշտությունը բացակայում է (վերաբաշխվող գումարը ՀՀ 2023թ. պետական բյուջեով նախատեսված է), ընդամենը՝ 1015-12001 միջոցառման գծով 2023 թվականի 3-րդ եռամսյակի համար 2,654,082.0 հազ. դրամ գումարի ավելացումը տրվում է ՀՀ 2023 թվականի պետական  բյուջեի  դեֆիցիտի ֆինանսավորման աղբյուրներից։

[bookmark: _GoBack]7. Նախագծի մշակման գործընթացում ներգրավված ինստիտուտները և անձիք
Սույն Նախագիծը մշակվել է համատեղ՝ ՀՀ աշխատանքի և սոցիալական հարցերի և ՀՀ ֆինանսների նախարարությունների կողմից։
Նախագծի 7-րդ հավելվածը մշակվել է Առողջապահության նախարարության կողմից և ներկայացվել աշխատանքային կարգով։
8. Ակնկալվող արդյունքը
Նախագծի ընդունմամբ ակնկալվում է ապահովել սոցիալական փաթեթի շահառու կազմակերպությունների՝ սոցփաթեթի շահառուներին սոցիալական փաթեթի տրամադրումը՝ որպես սոցիալական, կրթական և այլ խնդիրների ապահովման կամ ընտրական միջոցառումների համախումբ` աշխատողների մոտիվացման և աշխատանքի արդյունավետության բարձրացման նպատակով:

